
YMA thiltum: 1. Hunawl hman \hat. 2. Zofate hmasawnna ngaihtuah. 3. Kristian nun dan \ha ngaihsan

“YMA thuvawn: YMA chu \anpui ngaite \anpuitu a ni”

Ramhlun North, the 20th September, 2025:  Dengue season September thla a\angin  a lo
in\an leh tak avangin Mipuite fimkhur turin kan in hriattir a ni.

Dengue thosi hi zingkar lam leh tlai lam khawthim hma in a thlawk chhuak thin a, a tui
pianna hmun a\anga metre100-200 inkar-ah an thlawk deuh ber thin a ni.

Dengue thosi hi tiger mosquito tih anni a, thosi a dum leh a var \ial chhuah vek hian dengue
natna an keng darh a ni.

Dengue natna laka kan  veng kan him nan dengue thosi lo pian theihna tur tui tling awm
theihna kan in bul vel leh veng chhung a mi kan ti bo vek tur a ni.
HE TIANG TUI TLING DENGUE PIAN THEIHNA TE HI THEN FAI A NGAI.
1. Sarang chhia.
2. Dispo no hman hnu.
3. Motor ke chhia.
4. Pangpar pot plate.
5. Tin/ Bur chhia.
6. Tuizem chhin loh.
7. In leh in inkar kawm kara bawlhlawh paih.
8. Insa lai mek tui chiah ngai te pon thosi pian theihna enfiah a, an awm loh nan hma lak tur ani
9. In leh a vel hnim \o theihna tihfai \hat a pawimawh.
TUI DAH KHAWLNA -

Tui zem, Bucket-te kan chhin \ha tur a ni.
 KAN INVEN THEIH DAN TE-
 1. Thosi len zar.
2. Thosi luh loh nan tukverh a net zar.
3. Thosi hlo inchulh.
4. Kawr ban tlawn leh kekawr tlawn hak.
DENGUE NATNA LANCHHUAH DAN TE -

Mitmu na, Lu leh chal bawr na, thak leh vual, taksa na, tihrawl na, ruh chuktuah na, luak
leh luak chhuak.
DENGUE VEI  NIA INHRIA TE TAN -
Dengue vei ni a inrinhlelhna kan nei a nih chuan Doctor rawn vat tur a ni a, Ramhlun North
Urban Health and Wellness Center-ah a thlawnin a inentir theih reng e.

DENGUE CHUNGCHANG
(Chhungtin te fimkhur zual ang)

LOCAL COUNCIL THU
 Vengchhung mipui zingah kan chhung te a\anga tar pension leh hmeithai

chawmna la \hin boral tawh an awm chuan Secretary, Local Council  hnenah inhriattir
tur a ni e.

Traffic : Vengchhunga two wheeler khalh chhuak \hin zawng zawng ten helmet
khum hram hram turin kan inhriattir nawn leh a ni. Motor, two-wheeler nei zawng zawng
ten mahni garage ah theuh dah turin kan in ngen thar leh bawk a ni. Vengchhung mi tam
zawkin Local Traffic Management Committee (LTMC) thu kan zawm viau laiin thuawih
lo leh zawm lo tlem a zawng kan la awm niin a lang a, thu zawm vek turin kan inhriattir
nawn leh a ni.

Ui : Vengchhung mi ui vulhtu \henkhat ten kan ui vulh lai khawlaia chhuah hmuh tur
a la awm zeuh zeuh fo mai, ui neitute kan ui vulh te khuahkhirh hram turin kan in ngen
nawn leh e

Library Duty turte
Ni 27.09.2025
1.Tv. D.Lianmanga
2.Tv. Lalthianghlima Zote
3.Tv. Timothy Lalbiakrema
4.Tv. Henry Vanlalchhanchhuaha
5.NI. Lawmsangpuii
6.NI. Josephine Lalthazuali

Pu Lalhruaitluanga Chawngte
hnen a\angin a lehkhabu ziah pali lai
kan dawng a, a chungah lawmthu kan
sawi. Vawiin hian Library S/C te an
room-ah an hnatlang.

BRANCH THU THAR

Tribal Certificate leh Residential
Certificate YMA hnena la tur te tan
mahni house number hrechiang sa in
Voter’s ID ken tel tur a ni.
Pem Lehkha la tur tan chhungkua a
Voter’s ID nei tawh zawng zawngte
ID Photocopy ken vek tur a ni.
 Tukin zing karah YMA
khawmpui pual T Shirt zawrh
hnatlang neih a. T-Shirt leitu te hnenah
lawmthu kan sawi e.
PPP Mode Bawlhhlawh paih
man section hruaitu ten an rawn
khawn \an dawn a, chhungtin te lo
inring turin kan inngen a ni.
1. Chhungkaw nawlpui Rs 800
2. Chhungkaw khawsak ziaawm
Rs 1,200
3. Dawr te, thlai/thei zuar, hawkers
Rs 1,000
4. School/ Hostel/ Office/ Biak in,
Dawr lian, Motor Workshop Rs
3,000
Two-Wheeler leh LMV Survey
hruaitu ten an rawn nei dawn a,
chhungtin te \ha taka lo dawngsawng
turin kan inngen e.

 Saizahawla Section: Ni
22.9.2025 (Thawhtanni) zan dar
8:30-ah Chawngbawla Run-ah Sec-
tion Committee neih tum a ni a, com-
mittee member te hun remchang lo
insiam turin kan inngen e.
Khuangchera Section: Kar leh
ni 27.09.2025 hian Runmawi tifaiin
hnatlan tum a ni a, member te lo
inrinlawk tur a ni e.

SECTION THU THAR

MARYMA    PHEK 2-NA RN YMA CHANCHINBU

Mizo society-ah chuan chhiat tâwk kan
awmin khawtlâng in a neitu chan kan
inchansakin kan inbuaipui \hin a,
“Khawtlângin chhiat kan tâwk,” kan ti \hin
a nih hi. A tuartute mahni-a sepui ruah tuar
ngawt ngawt tura thlahthlam lovin, kan theih
tâwpin kan inhnêmin kan inbuaipui a, lusun
manganna a nêp thei ang bera an tuar theih
nân tiin neitu chan kan inchansak \hin a ni.
Hei hi Mizo nih tinuamtu ber a ni kan ti lo
thei lo vang. Hei vang hian a hah-a te hi
chu hah \hin tak an ni.

Hêng khawtlâng rawngbawlna thilah
hian a hah fâl leh neitu chan chang zual
bik deuh, an kuta mawhphurhna han
awm tam bik deuh hi chu awm loh theih
a ni lo va; mahse, hah ve ngai rêng rêng
lo, mitthi lumen leh khawhar in kal hi Mizo
ka nih anga ka mawhphurhna a ni tih
lam hre duh rêng rêng lo hi a awm theih
dâwn a lo ni! Hêng khawtlâng
rawngbawlna thila a hahte hi sawrkarin
hlawh a siamsakte an ni bik lo va, an
mawhphurhna ni tura an kuta a dahte
pawh an ni bik lo, kan mamawh êm
avanga rawn pên chhuak mai an ni a, in
mamawh tawn liam liam, rawng
inbawlsak tawn liam liam \hin kan nih
hria-a bei hrâm hrâm \hintu te an ni.

Mizo khawtlângah chhiat tâwk kan
awmin kan inthlahthlam ngai lo tih hre
bel êm êm, 'hah ve lo tawp mah ila min
buaipui leh dawn tho alawm' tih rilru pu-
a a hahdam leh nuam lai chin ram pêl ve
peih ngai rêng rêng lo, mahni hma chauh
sial rân chi kan awm em? Chhiat tawh ve
nikhua-a lawm thu sawina-a insawi mâm
leh thei mai tura inngai, "Keini chhung,
mi pawh lâwm zo hlei lo, min
buaipuinaah hian…," tia insawi mar tum
\hin, mi lâwm tura zan khat pawh pên
chhuak leh ngai si lo, \apte \ahpui \hintu
society kan nihna-a innghat lung muang
ve ringawt \hin kan awm em? Kohhrana
a kul a tai \ang, kohhran bêl ve vak lote
'member hla' tia ko \hintu, 'member hla'
an tihte tâna khawtlâng rawngbawlna
kawnga 'member bo' ni thung si kan awm
em? Chutiang mi kan awm chuan i sim
ang u. Nula tlangvala a pumpa, "Tlaivâr
hi ka taksa hian a haw lutuk a, a ngeih
lo lutuk a," ti leh ringawt \hin kan awm
em? Tlaivar hi tu taksa mah hian a ngeih
in a \hatpui bik lo, a \ula an ti mai a ni.

Mi lâwm tuma theih ang anga pên
chhuah ve tumna nei lêm lo, "Mi kan
lâwm zo si lo va..." ti leh ringawt \hin
kan awm chuan sim atan a \ha ngawt
mai. Mi hian an lo hai lêm lo. Mi dang
lâwm hmasa-a, mi dang tâna che chhuak
\hinte bawk hi mi hian an lo ngaina a,
an lo ngai hlu ber nge nge. Thil sual tih
loh leh khawtlang tâna a hnawksak
zâwnga chêt loh ringawt hi Mizo soci-
ety-ah chuan a fimkim lo; tih tur leh
mawhphurhna kan nei \euh te hi hre
chiang ila, hah ve \hin hi kan bat a ni
tih i hria ang u.

DÉ LUI

Lunglei district huam chhunga lui
hmingthang leh langsar tak pakhat a ni.
Lunglei district khaw thlang lama awm a ni
a, Lunglei West Constituency leh Thorang
Constituency inrina zêlah thui tak a luang
a, khawthlang hawi zawngin West Tuipui
Constituency thlen dawnah Tuichawng lui
nen a infin ta a ni.

Mizorama lui langsar tak pakhat ni mah
sela, Dé lui hian a huap a zâu lem lo va,
Lunglei district
huam chhungah
chauh a luang
a, district dang
a kai lo. Lunglei
district lai li a lui
l u a n g ,
khawthlang lam
hnawt hreta
awm a ni.

B u a r p u i
khaw bulah
hnâr neiin
chhim hawi
zawngin a luang a, Lungchem khaw bul
a\ângin Thorang bial leh Lunglei west con-
stituency inrina zel ah hman a ni a. L.
Vanhne zâwn velah khawthlang lam hawiin
a luang a, khawthlang hawi zawnga kikawi
taka Thorang constituency huam chhunga
a luan hnuin Tuichawng bulah Tuichawng
lui nena an infin ta a ni. Tuichawng lui nena
an infin hnu hla vak lovah khawthlang tuipui
a zuk fin leh ta a ni.

Chhim hawi zawnga thui tak a luan hnua
khawthlang hawi zawnga a luanna ram vel
hi Sai\um ram leh a chhehvel a ni.

Buarpui, West Bungtlang, Kawlhawk,
Changpui, Sertlangpui, Lungchem, Serte,
Khantlang, S. Lungdai, Vuakmual,
|huampui, Putlungasih, L. Vanhne,
Thehlep, Kauchhuah, Phairuangchhuah,
Belpei leh Tuichawng te hi a hnaih khaw
langsar deuhte an ni.

Dé lui hi lui lian pangngai tak a ni a, a lui
a khawkrawk lutuk lo va, a luan rei deuh
hnu phei chuan lui lian dam tak a ni. Lungsen
leh Thenhlum inkâr kawngpuiin Putlungasih
bulah a tan tlang a ni.

Chhim zawnga luang Kâu luiin
Kâuchhuah leh Phairuangchhuah bulah a
fin a, Kâu lui hi Thorang tlâng vela hnar
nei, chhim zawnga luang lui lian pangngai
tak a ni. Kâu luiin a fin hnu mai hian hmar

zawnga luang Phairuang luiin
Phairuangchhuah bulah a fin leh a,
Phairuang lui hi lui lian pangngai tak,
Mautlâng vela hnar nei, hmar zawnga luang
a ni. Heng lui lian pahnihin an fin hnu phei
hi chuan lui lian pangngai tak a ni tawh.
Khawtlang lam hawi zela luangin hmar
zawnga luang Tuichawng lui nen an infin ta
a, Tuichawng lui nena an infin hnu mai hian
Khawthlang tuipui a fin leh ta a ni.

Dé lui hming put chhan hi sawi fiah chian
a har hle a, mi \henkhat chuan \awng
tualleng, fiamthu lam hawi deuhva an phuah

niin an sawi a. A lui
dung hi zanah pawh
kal a nuam in eng
dé sep sep boruak
a tam avâng te-a
Dé lui hming lo pu
ta ni-a sawi te
pawh an awm
bawk. A hming put
chhan hi pawm
nuam deuhva han
sawi mai a har hle.
Dé lui hming
phuahtute hi Old
Kuki ho nia hriat a

ni a, 'Dé'  tih chu êng sawina a ni. Pawih
\awngin, 'Cheu' Mizo \awngin, 'Êng' a ni.

Dé lui luan dan hi a luang mar \ha in,
fintu lui te pen pawh a nei \ha hle a, tûn
hma chuan a kam vel te hi thing leh mau a
\ha a, \au Meichher Chhi te thlengin hmuh
tur a awm reng \hin a, hmanlai chuan huai
te pawh neiin an ring ve \hin.

Dé luiah hian tûn hma a\ânga vawiin
thlengin Mizorama luia cheng \hin sangha
leh chengkawl te a la tam em em reng a ni.
A lui hi lian pangngai ve hle mah sela, sangha
lian man tur a tam lo va, Thaichhawninu
phei chu hmuh tur a awm ngai meuh lo.

HAH VE HI KAN BAT A NI

JOJO COMPUTER INSTI-
TUTE

(Govt. Approved Institute)
Chanmari Ramhlun Road

Account & Tresury bul

Computer zir duh tan DCA course-ah
free admission hawn mek a ni e. Com-
puter zirna hlun leh experience nei tha,

faculty tha tak nei kan ni e. Admission hi
online pawhin a tih theih a. Textbook a

free-in pek zel an ni; website changtlung
tak mahni inzirna tur kan nei bawk.

Ph/Whatsapp: 9612728031, 9612359711

ZIN & HAW

 Pu Lalhlunthanga, N-Sec. chu ZMC&H
atangin in lama inenkawl chhunzawm turin a lo
chhuak.
 Pi Vanlalsiami w/o Pu H. Lalfela, K-Sec. Civil
Hospital, Aizawl a Thyroid zai chu in lama
inenkawl chhunzawm turin alo chhuak.
 Pi Lal\haveli m/o Grace Sailopari Sailo, T.
Sec. , Agape Hospital a awm chu a o chhuak
ta.
 Pi Vanlalrovi w/o Lalsawma Vanchhawng(L)
T. Sec. chu Manipal Hospital, Kolkata-ah zai a
ni.
 Pi R. Lalbiaktluangi w/o P. Denghmingthanga
S.Sec chu Kolkata a hnar zai niin, inlama inenkawl
chhunzawm turin a lo haw.
 Tv. Jeffrey C. Lalawmpuia s/o C.
Lalhmangaiha, C-Sec. Aizawl Civil Hospital-a
awm chu in lama inenkawl chhunzawm turin a lo
chhuak.
 Nl. Catherine Lalbiakzuali d/o Annie Thangluri,
S-Sec. chu Agape Hospital-ah Lung lam harsatna
avangin enkawl mek a ni.
 Lawmsangzuali d/o Lalsawmzuala, C.Sec chu
chuap lam fel lohna avangin Greenwood Hospital
ICU ah enkawl mek a ni.

THILDANG

 Tv. Lalhruaitluanga S-Sec.
Pune-a thil pawimawh buaipuia zin
chu dam takin alo haw leh ta.
 Pu Malsawmthara, K-Sec. chu
Apollo Hospital, Kolkota-a
inenkawl turin a kal leh ta.
 Pi B. Lalthanpui w/o PC
Rohmingthanga, T-Sec. chu in check-
up in Kolkata-ah an kal.
 Pu Lalrampana leh a fapa Pu
Lalduhsanga, K-Sec. Kolkota-a
inenkawla hun engemaw chen cham
chu an lo haw leh ta.
 Pu Rualthankhuma Intoate, C-
Sec. chu thil pawimawh buaipuiin
New Delhi-ah a zin.
 Pu Lalhmunsiama Varte, C-Sec.
Kolkata-a hun rei tak inenkawl chu
an lo haw leh ta.
 Pu C. Rodingliana, te nupa K-
Sec. thihna avanga Saichal khua a kal
pawh an lo haw leh ta.
 Pi Helen Laldawngliani  w/o
Haulianthanga,  V-Sec. chu
Guwahati-ah training pe turin a kal.
 Dr. R. Lalnunfela s/o R.
Lalchhuankima, V-Sec. training neia
New Delhi-a zin chu a lo haw.
 Tv. Lalremruata, C-Sec. chu hna
pawimawh thilah Israel-ah a zin.

DAMLO

V. Lalremruatdika, Thla-11, s/o Vanlalfela
C-Sec. chu ni
1 7 . 0 9 . 2 0 2 5
zing dar 9:28
khan a boral a,
a ruang hi
tlaivarpui anih
hnuah a tuk ni
1 8 . 0 9 . 2 0 2 5
chhun dar 12:00
khan Ramhlun
N o r t h
Thlanmual, Zemabawk ah vuiliam a ni.

Pi R. Lalchungnungi, K-63, w/o V.
Lalhranga,
T-Sec. chu
n i
18.09.2025
zing dar 1:05
khan a boral
a, hemi ni
v e k
c h a w h n u
dar 1:00
k h a n
R a m h l u n
North Thlanmual, Zemabawk ah vuiliam a ni.

Pu Vanlalkima, K-87, V-Sec. chu ni
18.09.2025
zan dar 10:35
khan a boral
a, a ruang hi
tlaivarpui anih
hnuah a tuk ni
19.09.2025
chhun dar
12:00 ah
R a m h l u n
N o r t h
Thlanmual, Zemabawk ah vuiliam a ni.

Pu Kima hi Ramhlun YMA din tirha
President hmasa ber a ni a, Tin, Ramhlun
Sporting Club Vice President hmasa ber a ni
bawk a ni.

Lusun khawhar chhungte thlamuantu
Pathianin vengin awmpui mawlh rawh se.

KOHHRAN

Presybyterian Kohhran:  Naktuk hian
Ramhlun North Kohhranah Intermidiate leh
Sacrament Department inkhawmpui an thleng
anga, Ramhlun East Kohhranah Senior Depart-
ment Inkhawmpui an thleng ve bawk dawn a
ni.
BCM: Ni 19.92025 (Zirtawpni) zan
atang khan Kohhran pum huap Crusade an
nei a, speaker atan Rev. Dr. Lalhungliana,
Exe. Secy. Aizawl an hmang a ni.

PAWL DANG

Ramhlun North Cricket Club (RNCC)
hnuaia Cricket Academy chu CAM hnuaiah As-
sociate member-a pawm thar a ni ta.
Ramhlun North Football Club (RNFC)
te chuan 1st Division khelh mek a Jersey hak lai
(Blue) chu mipui te lei theih turin a peih ta a.
Hengah te hi lei theihin a awm ang.
1. TMB LOJA
2. Martin Collection
3. 3 Sons Electricals
4. Pu Lalhnehliana In
5. Ethan GO-Mobile

RNFC te hian 1st Div League  an khel
mek a, table ah Ramthar FC nen Point in ang nei
in hma an hruai mek a ni.

Match khelh tawh Result
Home Mission 1-0 (Win)
Aizawl FC Academy 2-0 (Win)
Tuithiang 3-4 (Lost)
Luangmual 4-0 (Win)
Match khelh tur te
Ni 22.9.2025 (Thawh\anni) ah College FC veng nen
Ni 27.9.2025 (Inrinni) ah Chawnpui FC nen
Ni 29.9.2025 (Thawh\anni) ah Ramthar FC nen

LAWMAWM

 Pu Zoenga leh Pi Lal\hapari te
nupa chuan ni 15.09.2025
(Thawhtanni) khan an inneih kum 50
na (Golden Jubilee) chu chhungkhat
laina leh \henrual \ha te nen an lawm.
 Tv. Joshua Malsawmzuala s/o
Sapliankunga (L), kan MARYMA
Agent chu 12th Mizoram Inter
School Chess Champioship, Higher
Section-ah 4-na a ni.

 Ni 18.9.2025 khan AMC
Ward III Corporator Pi
C.Lalchhandami chuan a ward
chhung a chhungkaw harsa zual
chhung 70 te tan tuizem litre 1000
a thawhkhatna atan a sem.

CENTRAL YMA THU

 Central YMA Office-ah Thuampui Branch
YMA hruaitute an rawn leng a, Central YMA OB
ten an lo dawngsawng.
 Addl. Secretary, Home Deptt. Pisa-ah Task
Group on Displaced Persons (Refugees IDPs etc.)
meeting neih a ni a, Pu Fabian Lalfakawma Asst.
Secretary a tel.
 Secretary, Art & Culture Deptt. Pisa-ah
NGO Darpan for Apllying RRRLF Building Grant
chungchang meeting neih a ni a, Central YMA OB
te an tel.

AMAWITEA MOTO
WASH & DETAILING

Two-wheeler leh Motor fai taka
sil theih bakah a chhung detaling

kan ti thei reng e.

Ph/Whatsapp: 8787395212 /
9863096467

ARTICLE

Mi hlawhtlinna chanchin hmang hian kan in fuih fo \hin a. A
\ha a, mi pawh a tiphur in chona thar te min pe \hin a. Mahse, tum
loh deuhva inbumna chi khat a ni thei a. Hei hi sap \awng tak chuan
Survivorship Bias tiin an sawi \hin a ni.

Hei hi mi hlawhtling leh ding chhuak te chauh kan thlir \hin
vâng leh a hlawhchham leh vanduaite kan hmuh hmaih \hin vâng a ni.
Hei hian mi tih ang kan ti ve thei emaw tiin rilru min siam tir \hin a.
Hlawhtlinna hi thil awlsam tak leh hmuh mai theih tur emaw kan ti fo
thin. A takah chuan a ni si lo.

Survivorship bias tih \awngkam hi indopui pahnih laia chher
chhuah a ni a. Indopuina a\ânga thlawhna rawn let, silaimu a kahna
káw chek chuk an en a. Mi tam zawk chuan ‘Silai-a an kahna lai hi
tih chhah belh a ngai a nih hi’ tiin an sawi a. Mahse, Hungarian
Mathematician Andrew Wald, Columbia University-a thawk mek
erawh chuan 'Silaimu-a kahna hnuhma awm lohna hi tih chhah belh
a ngai a nih hi' tiin a sawi ta zawk a. Enga ti nge? Thlawhna rawn
thlâwk let ho kha silai-a kah tuar chhuak an ni a, an kahna lai kha an
chhiat phah lo tihna a ni. A rawn lêt ve lo, vanduai erawh chu hmuh
theih an ni si lova, midang kah tuar lohna laia kah pawh an ni thei. A
rawn lêt chhun chauh an thlir avâng khan thu tlûkna an siam sual der
thei a ni. Mi hlawhtling leh an hlawtlinna te chiah hmuh a, a vanduai
tate leh hlawhtling ve lo te hmuh hmaih hian thu tlûkna kan siam sual
fo \hin a ni.

Tunlaiah mahni intodelh, sumdawnna leh eizawnna hrang
hrang hmana hriat ngai loh kan intihhmuh fo a. Sawrkar pawhin En-
trepreneurship tiin \halaite a fuih fo \hin. Mi tih dan kan thlir a, kan ti
ve a, phûr taka hma la in sum leh pai tam tak sengin beiseina sang
tak nen kan thawk ve \hin. Sap rama mi hlawhtlingte kan thlir fo a,
beiseina sang tak nen bul kan tan ve \hin. Mahse, mi hlawtling tam
tak phenah khan a lêt a tam mi beidawng leh hlawhchham an awm
ve tih kan hmuh hmaih fo. Kum tin sumdawnna bul tan an awm a,
tlemte chiah ding chhuak an awm \hin. A ding chhuak ve ta lo te hi
an chanchin kan sawi hmaih fo \hin. Tunlai mahni intodelh inzirtirna
ah hian fimkhur zual a ngai.

Mi hlawhtlingte chanchin ringawt zir hian thu tlûkna kan siam
sual thei a. Mi tih theih ang hi kan ti ve thei vek kher lo a, an kawng
zawh ang kan zawh ve thei kher lo bawk. Lehkhabuah te mi hlawhtling
chanchinte kan chhiar fo a, an kawng zawh te, harsatna an
hmachhawn dan te kan hmu a. Hetiang mi hlawhtlingte kalkawng
ang chiah, harsatna inang chiah tawk ve te pawh an awm \euh a.
Mahse an chanchin kan hria in chhiar ve tur a awm ngai lo.

Mi hlawhtlingte chauh chanchin zir a, an tih dan ang tih ve hi
kan in zirtir fo a. A \hatna lai pawh a tam. Mahse, hei hi a chanve
chauh a ni. Mi hlawhtling ve lo vanduai ta te chanchin pawh hi hmaih
a en kan mai tur a ni lova. Thu tlûkna famkim zawk leh \ha zawk
siam theih nan mi chi hrang hrang chanchin zir hi a \ha a ni.

I THEI VE KHER LO!
-Lalrinpuia Tlau, T- Sec.

SAWMA SEPTIC TANK SERVICE
Septic Tank khat paih fai, commode block, pipe fit, soak pit

thar siam engkim kan ti thei e.
Rate: Inbiakremna                Ph: 8119969364 (10-7)

L.H SEPTIC TANK SERVICE
Septic tank paihfai leh repairing engkim kan thawk thei e. Kum

17 chuang experience nei kan ni e.
Rate:4500 per trip
Ph.6909183193 (30-16)

COMPUTER CLASS FREE ADMISSION
CCA/DCA December exam turin Free Admission hawn mek a ni leh ta e…

Free Study Materials.
Free PC Hardware Maintenance & Windows/Software Installation.
Mon - Fri Class kal hman lo tan Saturday-ah Class a kal theih bawk e.

Class timing 7:00am - 6:00pm (Mon-Fri)
HI-TECH INSTITUTE OF COMPUTER

Zarkawt (Near Traffic Point) &
Ramhlun North (Industry peng. Opp. Traffic point)

9862343182 / 9089612701(WhatsApp/Call)

KC TUI
Tui thianghlim tak PHE a quality test thlap, PickUp-in 2,000 litre kan
pe thei reng e. Ramhlun North veng chhung tan discount kan pe e.

Ph: 7005010327 / 9774223462

(10-9)

JM SEPTIC TANK SEVICE
Septic tank khat paih fai, comode block, pipe fit, soak pit tha lo
leh a thar pawh kan siam thei reng e. Kan sulhnu a fel fai a,
service hlun leh rintlak kan ni e.
Rate inbiak remna. Registration: MRS 542

Contact: 9862476439 / 9436199884 (10-7)

KHIANGTE SEPTIC TANK SERVICE
Septic Tank khat paihfai, Comode Block, Soak pit, Pipe

Fitting, Repair engkim, khur chhung lutin, a neitu te lungawi na
thlap in kan thawk thei e

Contact - 9862344971 Bawngkawn South (20-17)

SEPTIC TANK KHAT & REPAIR
Septic tank khat paih leh repair kan ti thei reng a, rate
chu inbiakremna a ni ang.

Contact: 6033373188/9612376373 | C/o Marina: 9436140350
(5-4)


